
KKIIRROOLLZZAALLEE

- Noiz hasi zinen padelean
jokatzen?

Kirol-denda batean egiten
dut lan eta behin padeleko
pala merke bat ikusi nuen.
Lagun bati esan eta biok ero-
si genuen. Hilabeteak pasatu
ziren hura erabili arte, eta
probatu genuenean, padela
entretenigarria zela ikusi ge-
nuen. Klase pare bat eman
nituen Gorka Oyarzabalekin,
eta Durangoko Padelzaleak
klubean eman nuen izena.
- Aurreiritziak zenituen?

Bai, duela 3 urte padela
aipatzean Aznar etortzen zi-
tzaidan burura, eta pijoen
kirola zela uste nuen. Orain
konturatu naiz, pijoak egon
badaudela, baina mota guz-
tietako jendea aritzen dela. 
- Lehiatzen duzu?

Bai, kirol batean gehien
gustatzen zaidana lehiatzea
da. Padelzaleak klubarekin
Bizkaiko Ligan parte hartzen
dut, aipatutako lagun horre-
kin. Bigarren mailan gaude
eta iaz ez ginen oso ondo ibi-
li, aurten hobetotxo arituko
gara. Horrez gain, Padel De-
rio Klubean ere eman dut
izena aurten eta SNPak joka-
tzen ari naiz (Padeleko Serie
Nazionalak). Hor maila altua-
goa dago, eta duela gutxi 4.
mailatik 3.era igo naiz.

- Eta klaseak ematen ditu-
zu?

Bai, ostegunetan ematen
ditut klaseak Derion Eduar-
do Simalekin, hau da, Euska-
diko hautatzailearekin.
- Aste honetan, esaterako,
zenbat partidu egin dituzu?

Sei: asteartean, asteazken
eguerdian eta arratsaldean,
osteguneko klasea Derion, la-
runbatean Bizkaiko Liga eta
domekan SNPak. Aste guztiak
ez dira horrelakoak izaten,
baina hiruzpalau partida jo-
katzen ahalegintzen naiz. 
- Zergatik ahalegintzen
zara, zein esperantzarekin?

Padela hobbya da, baina
gero eta gehiago nahi dut.
Lehenik eta behin, ondo pa-
satu nahi dut, eta kirola
egin, baina ikusten ari naiz
zenbat eta gehiago entrena-
tu, orduan eta hobeto joka-
tzen dudala, irabazten noa-
la... Orduan, mailaz igotzea
lortzen badut, primeran!
- Launaka jokatu behar da,
bikoteka. Bikotekide fin-
koa duzu?

Ez, ezezagunekin ere jo-
katzen dut. Zornotzako Pa-
deland eta Derioko Klubean
mugikorreko aplikazioak di-
tuzte, zuk ordua ipini eta
partidua proposatzeko (edo
beste erabiltzaile batzuk

ipinitako partiduetan izena
emateko). Jokalari bakoi-
tzak puntuazio bat du, eta
horren arabera, zure maila-
ko emakume edota gizone-
kin jokatu dezakezu.  
- Gainetik daudenekin
jokatzea nahiago duzu edo
azpitik daudenekin?

Ni baino hobeak direnekin,
gehiago ematera behartzen
nau eta gehiago ikasten dut.
Gainera, mutilak nahiago di-
tut, indar gehiago dutelako.
- Nola definituko zenuke
zure burua padelean?

Erreflexu onak ditut eta au-
sarta eta arina naiz. Baina
frenatu behar dut, pilota guz-
tietara heldu nahi dudalako.
- Zergatik dago modan?

Ez dakit, izan daiteke ha-
sieran fisikoki ez dizulako

gauza handirik eskatzen.
Horrek erakartzen du proba-
tzen duena. 
- Zein da padel jokalarien
perfila?

Kirol gehienetan bezala
mutil gehiago dago, baina
neska mordoa aritzen da.
Adinari dagokionez, deneta-
rik dago, umeak, gaztetxo-
ak, helduak, jubilatuak...
- Zer diozu uniformeez?

Guztiok berdin jantzita jo-
atea aholkatzen du Federa-
zioak. Baina nik ez dut gona
erabiltzen, praka erosi be-
har izaten dut nire kabuz.
Eta kamisetak... beti poloak
izaten dira! Ez dira batere
erosoak, ez dakit zergatik ez
den kamiseta tekniko bat
erabiltzen! 

Dorleta Vidal

Olatz Gil, padeleko jokalari afizionatua:

““NNiikk  bbaaiinnoo  mmaaiillaa  aallttuuaaggooaa  dduutteenneekkiinn
jjookkaattzzeeaa  gguussttaattzzeenn  zzaaiitt””
Duela urtebete pasatxo hasi zen padelean
jokatzen, kasualitatez, eta orain modako kirol
horren mendean dago. Olatz Gil ermuarra bi
klubetako kidea da, klaseak ematen ditu eta
txapelketa ezberdinetan parte hartzen du.

